
KAMRA TAD-DEPUTATI


IT-TNAX-IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 26


It-Tnejn, 2 ta’ Diċembru 2013


Il-Kumitat Permanenti dwar il-Kontijiet Pubbliċi ltaqa’ fil-Palazz, il-Belt Valletta,  fis-6:50 p.m.

L-Onor. Tonio Fenech, President tal-Kumitat, ippresieda.


PREŻENTI

L-Onor. Konrad Mizzi (Ministru għall-Enerġija u l-Konservazzjoni tal-Ilma), l-Onor. Chris Agius, l-Onor. Justyne Caruana, l-Onor. Kristy Debono u l-Onor. Claudio Grech kienu preżenti.
  
Peress li din kienet laqgħa konġunta mal-Kumitat Permanenti dwar l-Affarijiet Barranin u Ewropej kien hemm preżenti wkoll:  L-Onor. Christopher Fearne, President, L-Onor. Ryan Callus, l-Onor. Carmelo Mifsud Bonnici, l-Onor. Marthese Portelli, l-Onor. Silvio Schembri u l-Onor. Francis Zammit Dimech.


TALBA

L-Iskrivana tal-Kumitat qalet it-talba.


RAPPORT ANNWALI TAL-QORTI EWROPEA TAL-AWDITURI DWAR IL-BAĠIT GĦAS-SENA FINANZJARJA 2012 U L-ĦIDMA TAL-MEMBRU MALTI TA’ DIN IL-QORTI.

Dr Louis Galea, Membru tal-Qorti Ewropea tal-Awdituri kif ukoll Membru fuq il-Kumitat Amministrattiv u d-Dean ta’ Chamber IV inkarigata mid-dħul, riċerka u politika interna, u mill-istituzzjonijiet u korpi tal-Unjoni Ewropea, għamel preżentazzjoni b’ċertu dettall kemm fuq ir-rapport annwali dwar il-baġit tal-Unjoni Ewropea għas-sena 2012 kif ukoll fuq ir-rwol tiegħu fi ħdan din l-istituzzjoni u l-isfidi li din qiegħda tiffaċċja. Dr. Galea qajjem ħafna punti u għamel aċċenn partikolari fuq dan li ġej:-

· din il-Qorti għadha tagħmel il-compliance audit, jiġifieri, li tivverifika li l-Kummissjoni qegħda tagħmel ix-xiri u l-pagamenti tagħha skont ir-regolamenti u l-proċeduri stabbiliti, biss f’dawn l-aħħar snin, primarjament bħala konsegwenza tal-kriżi finanzjarja, aktar enfasi qegħda ssir fuq l-evalwazzjoni tar-riżultati miksuba mill-infiq li jsir mill-Kummissjoni, jiġifieri, x’qiegħed jieħu lura ċ-ċittadin Ewropew mit-taxxi li jħallas;

· il-value-for-money audit huwa eżerċizzju kumpless li jrid jidħol anke fil-formulazzjoni u l-implimentazzjoni tal-policies u għaldaqstant huwa essenzjali li wieħed ikollu riżorsi umani kwalifikati u adekwati; u

· il-Qorti Ewropea tal-Awdituri taħdem mill-qrib mal-awtoritajiet tal-awditjar u tal-istatistika tal-Istati Membri u allura huwa importanti li dawn l-uffiċċji jkollhom ir-riżorsi meħtieġa biex iwettqu l-funzjonijiet tagħhom li qegħdin isiru aktar onerużi anke fid-dawl tat-twaqqif ta’ mekkamiżmi ġodda, bħal European Stability Mechanism (ESM), sabiex tiġi evitata kriżi finanzjarja oħra;

· it-tħabbir fil-baġit ta’ Malta għas-sena 2014 tat-twaqqif ta’ Istituzzjoni Fiskali Indipendenti kienet miżura fid-direzzjoni t-tajba u hawnhekk l-enfasi għandha tkun fuq l-indipendenza ta’ din l-istituzzjoni. 

Wara kien hemm diskussjoni.


Fit-8:30 p.m. il-Kumitat aġġorna għal data u b’aġenda li kellhom jiġu komunikati aktar tard.

